
கடைச்சங்க காலத்துக்குமுன் I27
வகைகளுள் ஒன்ருகிய க லி ப் பா வை க் குறிக்கும் என்பது அனைவரும் அறிந்த செய்தி. எனவே அகப்பொருள் பற்றிய பல கலிப்பாக்களின் தொகுப்பே இந்தக் கலி' என்னும் நூல் என்பது போதரும்.
இந்தக் கருத்தை உறுதிப்படுத்த நாம் பெரிய முயற்சி எடுத்துக் கொண்டு தொல்லைப்பட வேண்டியதில்லை. இப் பொழுது நமக்குக் கிடைத்திருக்கின்ற கடைச்சங்க காலப் பரிபாடல் தொகை நூலைப் போலவே, தலைச்சங்க காலத் திலும் ஒரு பரிபாடல் தொகை நூல் இருந்தது என்பதை முன்னர்க் கண்டோம். இவ்வாறே, இப்பொழுது நமக்குக் கிடைத்திருக்கின்ற கடைச்சங்க காலக் கலித்தொகை நூக்லப் போலவே இடைச்சங்க காலத்திலும் ஒரு கலித்தொகைநூல் இருந்திருக்கிறது. அந்த நூல்தான் இந்தக் கலி' என்பது. பரிபாடலும் ஒருவகை இசைப் பாவினத்தைக் சேர்ந்த தாகும். கலியும் ஒருவகை இசைப்பாவாகும். இதனைத் தொல்காப்பியம் - செய்யுளியலில் (242) பேராசிரியர் எழுதி -யுள்ள, அவையாவன, கலியும் பரிபாடலும் போலும் இசைப்பாட்டாகிய செந்துறை மார்க்கத்தன வென்பது" - என்னும் உரைப்பகுதியாலும், அதே (242) நூற்பா உரையில் நச்சிஞர்க்கினியர் எழுதியுள்ள, "அவ்வாறு வருவன, .கலியும் பரிபாடலும் போலும் இசைப்பாட்டாகிய செந்துறை .மார்க்கத்தன என்றுனர்க' - என்னும் பகுதியாலும் அறியலாம். எனவே, பரிபாடல் தொகைநூலைப் போலவே கலித்தொகை நூலும் பாவின் அடிப்படையில் தொகுக்கப் பட்டுப் பாவால் பெயர் பெற்றதாகும். இதனைப் பெருங் கலித்தொகை என்னும் பெயரால், செவ்வூர்ச் சிற்றம்பலக் கவிராயர் வீட்டு ஒலைச்சுவடிப் பாடல் குறிப்பிடுகிறது.
16. குருகு
அடுத்தபடியாகக் குருகு' என்னும் நூல் குறிப்பிடப் பட்டுள்ளது. தலைச்சங்கத்தனவாகக் குறிப்பிடப்பட்டுள்ள முதுநாரை, முதுகுருகு என்னும் நூல்கள் பற்றிக் கூதியுள்ள கருத்துக்களை யெல்லாம் இதற்கும் கொள்ள வேண்டும்.

		 இப்பக்கம் கடைசியாக 9 ஆகத்து 2018, 19:25 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

